
 

1 

 

Innovation e-Proceeding e-ISSN: 2716-6732 

International Innovation, Technology & Research Exhibition and Conference 

October 1, 2025, Selangor, MALAYSIA 

 

 

Aplikasi Kamus Istilah Hadis (IS-HADIS) 

 

Suriani Sudi1, Siti Mursyidah Mohd Zin1, Nor Musliza Mustafa1, Phayilah Yama1,  

Rosni Wazir1, Nur Saadah Hamisan2 dan  Farhah Zaidar Ramli1, 

 
1Universiti Islam Selangor 

2 Universiti Sains Islam Malaysia 

 

suriani@uis.edu.my, sitimursyidah@uis.edu.my, normusliza@uis.edu.my, 

phayilah@uis.edu.my, rosni@uis.edu.my, saadahkhair@usim.edu.my, 

farhahzaidar@kuis.edu.my 

 
 

1. Penerangan Produk 

Aplikasi Kamus Istilah Hadis (IS-HADIS) adalah aplikasi pintar yang memudahkan 

pemahaman istilah ilmu hadis secara digital. Dengan penghasilan antara muka mesra 

pengguna, modul interaktif, pengguna boleh membuat rujukan pantas terhadap istilah hadis 

seperti sahih, dhaif, mawdu’ dan lain-lain melalui peranti mudah alih.  

Aplikasi ini menghimpunkan definisi, penjelasan ulama serta huraian ringkas bagi istilah hadis 

dalam pangkalan data berpusat, membolehkan pelajar Institut Pengajian Tinggi (IPT), para 

pensyarah dan tenaga pengajar masjid atau surau mengakses maklumat secara cepat, tepat dan 

sistematik. Menariknya, aplikasi ini turut dilengkapi latihan berbentuk gamifikasi yang bukan 

sahaja menjadikan pembelajaran lebih menyeronokkan, malah membolehkan pengguna 

menguji kefahaman secara praktikal. 

Oleh yang demikian Aplikasi Kamus IS-HADIS dikategorikan sebagai alat bantu mengajar 

(ABM) moden yang menyokong proses pengajaran dan pembelajaran hadis dengan lebih 

interaktif, menarik dan sesuai dengan keperluan pendidikan digital masa kini. 

 

2. Objektif Inovasi 

i. Memodenkan proses rujukan istilah hadis dengan menggantikan kaedah manual 

berasaskan kitab bercetak (Kamus Istilah Hadis) kepada aplikasi digital mudah 

alih yang sahih, cepat dan mesra pengguna. 

ii. Mempermudah pemahaman dan semakan istilah hadis melalui pangkalan data 

berpusat yang menghimpunkan definisi bahasa, huraian ulama dan penjelasan 

ringkas secara interaktif. 

 

iii. Meningkatkan literasi hadis dan kesedaran digital dalam kalangan pelajar, 

pensyarah, dan tenaga pengajar surau dan masjid dengan menyediakan modul 

pembelajaran yang sistematik, interaktif dan relevan dengan keperluan semasa 

pendidikan Islam. 

3. Pernyataan Masalah 

i. Keperluan Kepada Kemajuan Teknologi Dalam Dunia Pendidikan  

Pengaplikasian ICT dalam pembelajaran semakin penting di semua peringkat pendidikan bagi 

memastikan kualiti dan daya saing sistem pendidikan negara. Seiring dengan aspirasi Pelan 

Strategik Pendidikan Tinggi dan tuntutan pembelajaran abad ke-21, pengajian hadis perlu 

dilaksanakan dengan pendekatan yang lebih kreatif serta inovatif agar kekal relevan. Justeru, 

integrasi berterusan antara kajian hadis dan teknologi multimedia perlu diberi penekanan, 

dengan penilaian keberkesanan dan pembangunan inovasi yang konsisten supaya hasilnya 

dapat dimanfaatkan secara meluas di peringkat nasional dan antarabangsa. 

 

ii. Sumber Rujukan Yang Mudah, Cepat Dan Mesra 

Perkembangan teknologi maklumat telah melahirkan konsep mobile learning (m-

pembelajaran) yang membolehkan pembelajaran berlaku pada bila-bila masa melalui peranti 

mudah alih. Pendekatan ini lebih praktikal berbanding kaedah tradisional yang bergantung 

pada buku teks dan kuliah semata-mata.  

 

Dalam konteks pengajian hadis, Aplikasi Kamus IS-HADIS menjadi medium m-pembelajaran 

inovatif yang menyediakan rujukan istilah secara mudah, pantas dan mesra pengguna. 

Berbanding membawa kamus bercetak yang tebal, aplikasi ini lebih mudah diakses hanya 

melalui telefon pintar. 

 

iii. Ketiadaan Kamus Istilah Hadis Digital Yang Interaktif 

Setakat ini, masih belum terdapat aplikasi interaktif khusus bagi kamus Istilah Hadis di Apple 

Store atau di Google Playstore di Malaysia. Kebanyakan kamus istilah hadis yang tersedia di 

laman sesawang  berbentuk fail PDF tanpa elemen interaktif dan ini menjadikannya kurang 

mesra pengguna.  

 

Situasi ini menyukarkan pelajar, pensyarah, dan tenaga pengajar yang memerlukan rujukan 

pantas dan tepat. Justeru, pembangunan aplikasi kamus istilah hadis digital yang interaktif amat 

diperlukan bagi memudahkan rujukan, meningkatkan kefahaman, dan menyokong 

pembelajaran abad ke-21. 

 

4. Ketulenan / Kebaharuan 

 

1. Aplikasi pertama dalam bahasa Melayu yang memberi fokus khusus kepada istilah 

hadis secara digital, interaktif dan mesra pengguna. 

2. Menggabungkan tiga komponen utama setiap istilah iaitu maksud bahasa, definisi 

ulama, dan huraian ringkas yang disahkan pakar, berbeza daripada kamus PDF sedia 

ada. 

3. Direka bentuk dengan modul 

interaktif seperti carian pintar, paparan mesra mudah alih, serta latihan berbentuk kuiz 

dan permainan sebagai medium ulang kaji. 

4. Menyediakan elemen gamifikasi bagi menjadikan proses pembelajaran lebih 

menyeronokkan, di samping membantu pengguna menguji kefahaman mereka secara 

praktikal. 

5. Menyasarkan pelbagai kelompok pengguna – bukan sahaja pelajar, pensyarah tetapi 

juga tenaga pengajar masjid dan surau dan masyarakat umum, menjadikannya lebih 

inklusif dan berskala luas. 

 

5. Kegunaan dan Aplikasi 

1. Rujukan pantas istilah hadis – memudahkan pelajar, pensyarah dan tenaga pengajar 

membuat semakan segera istilah hadis yang kompleks tanpa perlu membuka kitab 

bercetak. 

2. Alat bantu mengajar – menyokong pensyarah IPT dan guru takmir dalam 

menerangkan istilah hadis kepada pelajar dan masyarakat dengan lebih jelas dan 

sistematik. 

3. Bahan latihan interaktif – menyediakan kuiz dan permainan sebagai latihan 

pengukuhan bagi menguji tahap kefahaman pengguna secara menyeronokkan. 

4. Peningkatan literasi hadis – membantu pelajar memahami maksud istilah hadis 

dengan tepat, sekali gus mengurangkan kekeliruan dan salah tafsir. 

5. Sumber pembelajaran digital – menyokong pembelajaran abad ke-21 berasaskan ICT 

dan mudah diakses melalui peranti mudah alih di mana-mana dan pada bila-bila masa. 

6. Projek Inovasi/Impak Produk 

 

1. Akademik – menjadi rujukan digital pertama dalam bahasa Melayu khusus untuk 

istilah hadis, sekali gus menyumbang kepada inovasi dalam bidang pengajian Islam dan 

memperkukuh PdP berasaskan teknologi. 

2. Teknologi – memperkenalkan integrasi antara kamus digital, modul interaktif dan 

elemen gamifikasi yang menjadikan aplikasi ini lebih mesra pengguna serta relevan 

dengan pendidikan abad ke-21. 

3. Global – berpotensi menjadi model rujukan pembangunan aplikasi pendidikan Islam 

digital yang boleh diperluas ke peringkat antarabangsa. 

Istilah Hadis yang di susun mengikut huruf 

abjad di aplikasi IS-HADIS 

Muka Depan Aplikasi IS-HADIS 

 

Maksud dan penerangan dan yang di 

paparkan di Aplikasi IS-HADIS 

Pembelajaran Istilah Hadis menerusi lima gamifikasi di dalam Aplikasi IS-HADIS 

Lima gamifikasi yang 

dibangunkan di dalam 

Aplikasi IS-HADIS 

7. Pencapaian 

i. Pembangunan Prototaip Aplikasi E-Kamus Istilah Hadis (IS-HADIS).  

ii. Menerima Geran Penyelidikan Negeri  Selangor  (GPNS) pada September 2023 

yang bernilai RM94,400.00. 

iii. Pendaftaran 2 IP Copyright di MyIPO : IS-HADIS-KAMUS ISTILAH HADIS- 

a. Kategori Sastera; Registration No. : CRLY2025W06763   

b. Kategori Seni; Registration No. : CRAR2025W08283 

 

 

iv. Pertandingan Poster: Tempat Ketiga 

Tajuk: Pembangunan Aplikasi E-Kamus Istilah Hadis Untuk Pembelajaran Hadis Di 

Selangor 

 

v. Penerbitan 

a. Jurnal ERA: Applying the Fuzzy Delphi Method in the Development of a 

Hadith Terminology Dictionary Application (IS-HADIS)  

vi.  

 
 

b. Jurnal HADIS: Kewujudan Aplikasi Kamus Istilah Hadis di Rangkaian 

Digital: Satu Sorotan 

c. Bab Dalam Buku: Persepsi Pelajar Terhadap Keperluan Membangunkan 

Aplikasi E-Kamus Istilah Hadis 

 

 
 

a. Prosiding:  

i. Keperluan Penggunaan Aplikasi  Untuk Menguasai Istilah-Istilah Ulum Hadis 

dalam Isu-Isu Kontemporari Dalam Pengajian Al-Quran Dan Al-Sunnah. 

ii. Kajian Rintis Terhadap Keperluan Pembangunan Aplikasi Mudah Alih E-Kamus Istilah 

Hadis dalam Isu-Isu Kontemporari Dalam Pengajian Al-Quran Dan Al-Sunnah 2024 

 

 

Penghargaan:  

Kajian ini  merupakan    hasil  daripada    Geran    Penyelidikan   Negeri  Selangor  (GPNS)    

yang  bertajuk: “Membangun Aplikasi E-Kamus   Istilah   Hadis   Untuk   Pembelajaran   Hadis   

di   Selangor” (SUK/GPNS/2023/PKS/06). Penghargaan juga diberikan kepada Universiti 

Islam Selangor. 

 


